

Nafarroako Gobernuaren 2012ko ekainaren 20ko Erabakiak eragiten dien kontusailei buruz idatziz erantzuteko Socialistas de Navarra parlamentu-taldeko foru parlamentari Juan José Lizarbe jaunak egindako galderei eta parlamentu-talde bereko foru parlamentari Román Felones Morrás jaunak egindako informazio eskaerari dagokienez (PES-00109; PES-00110; PES-00111;  PES-00112; PES-00113; PES-00114; PES-00115; PEI-199), hau erantzun du Kulturako, Turismoko eta Erakunde Harremanetako kontseilariak:

Nafarroako Gobernuak 2012ko ekainaren 20an hartutako erabakiaren bidez irizpideak ezarri dira Nafarroako Gobernuko departamentuek 132.000.000 euroko aurrekontu-doikuntza egin dezaten, Estatuko Administrazioarekin 2012ko martxoaren 8an adostutako aurrekontu-egonkortasunaren arloko helburua betetzeko: Nafarroako Foru Komunitatearen BPGd-aren -% 1,5, hura onetsi zen egunean eskura zeuden datuen arabera. 

Erabaki horrek gastu ez-finantzariorako kreditu bateratuaren gaineko murrizketa portzentajeak ezarri ditu 2012ko ekainaren 15eko aurrekontu bateratuaren kapituluetan.

Erabakiak dioenez, departamentuetako arduradunei dagokie behin betikoz zehaztea zein kontusailetan eginen diren atxikipenak, eta Ekonomia eta Ogasun Departamentuaren ardura da erabakia behar bezala betetzeko behar diren jarduketak egitea.

Halaber, Gobernuaren erabaki horrek berariaz salbuetsi ditu zenbait gastu murrizketa horretatik: batzuk, esate baterako Nafarroak Estatuari egiten dion ekarpena, nahitaezko edo ezinbesteko gastuak direlako Administrazioaren funtzionamendurako; eta beste batzuk, Nafarroako Gobernuak funtsezkotzat jotzen dituelako eta aurrekontu-doikuntza orotatik babestu nahi dituelako. Hala, Gobernuaren erabakiak hauxe dio hitzez hitz: “ez dira ukituko Osasun Departamentuaren kontusailak”.

Erabakiari erantsitako agirian xehetasunez azaltzen dira kanpoan utzitako kontusailak, eta zehaztu egiten da analisitik kanpo utzi dela Osasun Departamentu osoa, baita Gizarte Politikako Departamentuaren mendeko zentroetan prestazio berak estaltzen dituzten beste kontusail batzuk ere (botikak eta osasun materialak). Hona hemen kanpoan utzitako zenbatekoa, taula honetan:

	KONTUSAILAK
	Aurrekontu bateratua

	Osasun Departamentua
	919.158.274,44

	920002 91800 2215 231B00 Botikak eta osasun laguntza
	9.710,00

	920002 91800 2216 231B00 Material klinikoa
	4.860,00

	920003 91800 2215 231B00 Botikak eta osasun laguntza
	9.710,00

	920003 91800 2216 231B00 Material klinikoa
	980,00

	930004 94000 2215 231700 Botikak eta osasun laguntza
	1.560,00

	KONTUSAILAK GUZTIRA
	919.185.094,44


Era berean komeni da erabakiaren eranskinen aipamena egitea, erabakian zehazten diren Hezkuntzako kontusailei dagokienez. Datu horiek Nafarroako Gobernuaren web orrian ere argitaratu dira. Komeni da kontuan hartzea kontseilariak irailaren 20an Hezkuntza Batzordearen aurrean agertu zenean eman zituen gainerako datuak ere.

Dagoeneko, bestalde, Landa Garapeneko, Ingurumeneko eta Toki Administrazioko Departamentuari dagokionez, jarduketak egin dira honako kontusail hauetan:  Ereiteko patataren laborantza sustatu eta babestea OPPOSAren bitartez (% 100), "Eskola-umeentzako Fruta" programa (% 38,69), Aseguru primen konpentsazioa Agroseguroren bitartez (% 18,93), Nafarroa Jatorri Deituraren Kontseilu Arautzailearentzako diru-laguntza (% 17,76), eta Hitzarmenak Foresnarekin (% 9,97) eta Ademanekin (% 17,94).

Jakinarazten dizut Nafarroako Gobernuak hiru hilean behin aurrekontu-betearazpenari buruzko txostena bidaltzen diola Nafarroako Ogasun Publikoari, apirilaren 4ko 13/2007 Foru Legearen 59. artikuluan xedatutakoari jarraituz, eta dagoeneko bidali dela 2012ko bigarren hiruhilekoko txostena; bertan ikus daiteke noraino bete den aurrekontua departamentu guztietan kontusailez kontusail.

Beste alde batetik, ongi dakizunez, aurrekontuaren betetze mailari buruzko datuak publikoak dira, eta joan den martxotik Gobernuaren web orrian hilero argitaratzen dira hilaren itxierako datuak; abuztukoak dagoeneko argitaratuta daude.

Nafarroako Gobernuaren ekainaren 20ko erabaki horren eragin mailari dagokionez, aurreztu beharreko zenbatekoak kapituluka ezartzen baititu, zenbateko horiek gauzatzen joanen dira aurrekontu-ekitaldiak aurrera egin ahala; izan ere, baliteke aldaketak egitea, sortzen diren lehentasun eta premien arabera, eta horregatik ezin da oraindik zehaztu departamentuen kontusail eta aurrekontu-lerro guztiei erabakiak nola eraginen dien edo bakoitza zenbateraino murriztu edo izoztuko den. Bestalde, dakizunez, urte amaieran jakinen da aurrekontuaren eta haren kontusailen azken betearazpenaren berri, eta bitartean Parlamentuak aurrekontu-betearazpenari buruzko txostenak jasotzen jarraituko du hiru hilean behin.

Hori guztia jakinarazten dizut Nafarroako Parlamentuko Erregelamenduaren 14. eta 194. artikuluak betetzeko.

